
ТАҚРИЗ 
ба автореферати диссертатсияи Сайвализода Ҷумахон Сайвалй дар мавзуи 
«Таҳаввул ва рушди ҳуқуқу озодиҳои иқтисодиву иҷтимоии инсон дар 
Тоҷикистон», ки барои дарёфти дараҷаи илмии номзади илмҳои 
ҳуқуқшиносӣ аз рӯйи ихтисоси 12.00.01 - Назария ва таърихи ҳуқуқ ва 
давлат; таърихи таълимот дар бораи ҳуқуқ ва давлат, пешниҳод гардидааст

Ҷумҳурии Тоҷикистон бо касби Истиқлоли давлатӣ ба шинохт ва 

эътирофи ҳуқуқи инсон бештар таваҷҷуҳ зоҳир намуда, онро ҳамчун 

арзиши олӣ дар сатҳи конститутсионй муқаррар намуд. Дар низоми ҳуқуқ 

ва озодиҳои инсон, мавқеи устуворро ҳуқуқу озодиҳои иқтисодй ва 

иҷтимоӣ доро буда, амалӣ кардани онҳо имрӯз ба сифати яке аз самтҳои 

муҳимми сиёсати давлатӣ ва ҳуқуқии кишвар қарор гирифтааст. Бо 

қабули Конститутсияи Ҷумҳурии Тоҷикистон, заминаи ҳуқуқии 

мустаҳкам барон таъмини ҳуқуқҳои иқтисодиву иҷтимоии шаҳрвандон 

фароҳам оварда шуд. Аммо, бо назардошти тағйироти назаррас дар 

соҳаҳои иқтисоди миллӣ, таъсири равандҳои ҷаҳонишавй, мушкилоти 

иҷтимой ва рушди ҳуқуқи байналмилалй, зарурати таҳқиқ ва таҳлили 

амиқи ҳолати амалишавии ин ҳуқуқҳо ба миён омадааст.

Ҳуқуқҳои иқтисодй ва иҷтимоӣ на танҳо заминаи таъмини зиндагии 

шоистаи шаҳрвандонро фароҳам меоранд, балки унсури муҳимми рушди 

устувори иқтисодӣ ва суботи иҷтимой низ ба шумор мераванд. Рушди 

ҳуқуқу озодиҳои иқтисодиву .иҷтимой дар Тоҷикистон мустақиман ба 

сиёсати иҷтимоии давлат, ислоҳоти низоми суғурта, тандурустӣ, маориф, 

шуғл ва ҳифзи иҷтимоии аҳолй вобастагй дорад. Бо дарназардошти ин 

омилҳо, омӯзиши илмии таҳаввул ва рушди ин навъи ҳуқуқҳо, аз ҷумла 

таҳлили заминаҳои ҳуқуқй, сиёсӣ ва иқтисодии он,, зарур ва саривақтӣ 

мебошад.

Автореферати диссертатсияи Сайвализода Ҷумахон Сайвалй бо 

низом таҳия гардида, дар он мубрамияти мавзуи таҳқиқоти 



диссертатсионӣ, дараҷаи таҳқиқи мавзӯъ, мақсад ва вазифаҳои таҳқиқот, 

объект ва мавзуи таҳқиқот, марҳила, макон ва давраи таҳқиқот, аҳамияти 

назарӣ ва амалии таҳқиқот, инчунин дигар масъалаҳои муҳимми 

таҳқиқоти диссертатсионй мавриди баррасӣ қарор гирифтаанд.

Бояд ишора намуд, ки сохтори диссертатсия ба мақсад, вазифа ва 

мантиқи таҳқиқот мувофиқ буда, ҳамаи масъалаҳои аз ҷониби муаллиф 

пешниҳодшуда ҳаллу фасли худро ёфтаанд. Асоснокии нуктаҳои ба ҳимоя 

пешниҳодшаванда то ҳади зарурӣ ҷой дошта, мазмун ва моҳияти худро 

дар муҳтавои автореферат ҷой додаанд. Феҳристи адабиёт аз 

сарчашмаҳои зиёде иборат мебошанд, ки онҳо барои омӯзиши муфассали 

ҳолати кор дар мавзуи таҳқиқшаванда имконият додаанд.

Гарчанде мавзуи таҳқиқшаванда ва ҷанбаҳои алоҳидаи он аз ҷониби 

олимони ватанӣ мавриди таҳлил ва омӯзиш қарор дода шуда бошанд ҳам, 

аммо таҳаввули таърихии онҳо дар алоҳидагӣ ва ба таври комплексӣ 

мавриди таҳқиқ қарор до да нащудаанд. Ба андешаи мо, мақсади таҳқиқот 

омӯзиши ҳамаҷонибаи рушди ҳуқуқҳои иқтисодй ва иҷтимой дар 

Тоҷикистон буда, дар ин замина ошкор кардани махсусияти онҳо дар 

низоми ҳуқуқҳои инсон мебошад.

Дар таҳқиқот асосҳои методологии рисола ҷойи махсус ва 

муайянкунандаро ишғол намудаанд. Асосҳои методологии таҳқиқро ду 

гурӯҳи усулҳои дониши илмй, умумиилмӣ (таҳлили диалектикӣ, таърихй, 

сохторй-функсионалй, шаклй-мантиқӣ, системавй) ва махсус 

(муқоисавию ҳуқуқй ва усули тафсири меъёрҳои ҳуқуқӣ) ташкил 

медиҳанд.

Саҳеҳнокй, навгонии илмй, хулоса ва пешниҳоде, ки дар диссертатсия 

ифода ёфтаанд, ягон шубҳаро ба вуҷуд намеоранд. Пешниҳод ва нуктаҳои 

илмии диссертатсия ба таҳқиқоти назариявию объективӣ такя намуда, 

натиҷагириҳо асосноку боэътимод буда, ба мулоҳиза ва хулосабарориҳои 

муаллиф асос ёфтаанд.

Хулоса ва пешниҳодҳои назариявию амалӣ ва дурнамое, ки ҳангоми 

таҳқиқи диссертатсия анҷом дода шудаанд, барои илми ҳуқуқшиносии ватанӣ 



аҳамияти калон дошта, ба такмили қонунгузории соҳавӣ заминаи мусоид 

фароҳам меорад.

Дойр ба мавзуи рисола ва моҳияти он муаллиф 8 мақолаи илмӣ, аз 

ҷумла 5 адади онҳо дар маҷаллаҳои аз ҷониби Комиссияи олии 

аттестатсионии назди Президента ҶТ тақризшаванда ва 3 адади он дар 

нашрияҳои дигар ба табъ расонидааст.

Дар баробари муваффақиятҳои назарраси илмӣ, баъзе аз масъалаҳое 

дар автореферата диссертатсия ба назар мерасанд, ки хусусияти баҳснок 

доранд. Аз ҷумла:

1. Муаллифи рисолаи илмӣ дар тавсияи якуми амалй ишора 

менамояд, ки «таҳлили вазъи ҳуқуқии ҳуқуқҳои иқтисодиву иҷтимой дар 

ҶТ ба ин натиҷа расонид, ки баъзе аз ҳуқуқу озодиҳои иҷтимой ва 

иқтисодй дар Конститутсияи ҶТ комилан дарҷ нашудаанд, балки фақат 

дар дигар санадҳои меъёрии ҳуқуқй ва он ҳам дар шаклҳои ғайриқобили 

пазириш муқаррар гардидаанд» (саҳ. 14). Бо ин мақсад, пешниҳод 

шудааст, ки дар сатҳи конститутсионй ду ҳуқуқи иқтисодй ва иҷтимоӣ - 

ҳуқуқ ба корпартоӣ ва ҳуқуқ ба сатҳи шоистаи зиндагй кафолат дода 

шавад. Муаллиф дуруст ишора менамояд, ки моҳияти ҳуқуқҳои мазкур 

дар «дигар санадҳои меъёрии ҳуқуқй» инъикос ёфтаанд. Модоме чунин 

аст, пае чй зарурат ба танзими конститутсионии онҳо ҷой дорад. Баъдан, 

таҳқиқбаранда қайд менамояд, ки моҳияти ҳуқуқҳои мазкур дар дигар 

санадҳои меъёрии ҳуқуқӣ «дар шаклҳои ғайриқобили пазириш муқаррар 

гардидаанд». Дар ин ҷо, муаллиф чиро дар назар дорад ва то кадом андоза 

истифодаи истилоҳи «ғайриқобили пазириш» дар қиболи санадҳои 

меъёрии ҳуқуқй ва услуби навишти забони илмии ҳуқуқй ба мақсад 

мувофиқ мебошад. Мехостам дойр ба масъалаҳои ишорашуда назари 

муаллифро ҳангоми ҳимояи рисолаи илмй шунида бошам.

2. Диссертант дар тавсияи чоруми амалии худ пешниҳод менамояд, ки 

«бо мақсади васеътар кардани механизмҳои ҳифзу ҳимояи ҳуқуқҳои 

иқтисодиву иҷтимоии инсон ва шаҳрванд, ки ба фаъолияти меҳнатии онҳо 

вобастаанд, пешниҳод карда мешавад, ки дар қисмҳои якум ва дуюми 



моддаи 16-и ҚҶТ «Дар бораи иттифоқҳои касаба» ҳимоя ва ҳифзи дигар 

ҳуқуқҳои иқтисодиву иҷтимоӣ дар баробари ҳуқуқҳои меҳнатии аъзои 

иттифоқҳои касаба низ ба назар гирифта шаванд» (саҳ. 15). Аз нигоҳи 

банда, дар пешниҳоди мазкур ба таври комил асосноккунии ҳуқуқӣ 

мушоҳида намешавад. Аз ҷумла, муаллиф зикр наменамояд, ки дар амал 

кадом монеаҳо вуҷуд доранд, ки чунин тагйиротро зарур мешуморад. 

Инчунин, таҳқиқбаранда ишора накардааст, ки ҳангоми ворид намудани 

ин тағйирот, ҳимояи ҳуқуқи шаҳрвандон то кадом андоза дигаргун 

мегардад. Бо ин мақсад, мехостам муаллиф ҳангоми ҳимояи рисолаи илмй 

ба масъалаҳои ишорашуда равшанй андозад.

Албатта, масъалаҳои матраҳшуда ба мазмун ва моҳияти рисолаи 

илмй таъсири манфй ворид намекунанд, балки шаҳодат аз мубрамияти он 

менамоянд.

Умуман, диссертатсияи Сайвализода Ҷумахон Сайвалй ба талаботи 

бандҳои 31 ва 33 Тартиби додани дараҷаҳои илмй, ки бо қарори Ҳукумати 

Ҷумҳурии Тоҷикистон аз 30 июни соли 2021, таҳти № 267 тасдиқ шудааст, 

ҷавобгӯ буда, кори илмй-тахассусие мебошад, ки барои рушди илми 

ҳукуқшиносии ватанй аҳаммияти муҳим дорад.

Диссертатсия аз ҷониби муаллиф мустақилона анҷом дода шуда, 

дорой ягонагии дохилй мебошад. Натиҷа ва нуктаҳои илмии диссертатсия 

барои илми ҳуқуқшиносӣ навгонй буда, саҳми шахсии муаллифи 

диссертатсияро дар илм нишон медиҳанд.

Натиҷаҳои асосии илмии диссертатсия дар нашрияҳои илмии 

тақризшавандаи тавсиянамудаи Комиссияи олии аттестатсионии назди 

Президента Ҷумҳурии Тоҷикистон ва дигар маҷаллаҳои илмй ба табъ 

расидаанд, ки дар натиҷа мазмун ва моҳияти диссертатсияро ба пуррагй 

инъикос менамоянд.

Дар маҷмӯъ, бояд қайд намуд, ки диссертатсияи Сайвализода 

Ҷумахон Сайвалй дар мавзуи «Таҳаввул ва рушди ҳуқуқу озодиҳои 

иқтисодиву иҷтимоии инсон дар Тоҷикистон», таҳқиқоти илмии 

мустақилона анҷомёфта буда, дар он натиҷаҳои нави илман асоснок ба 



даст омадаанд ва масъалаҳои амиқи илмиро ҳал менамояд. Муаллифи 

диссертатсия Сайвализода Ҷумахон Сайвалй бошад, барои гирифтани 

дараҷаи илмии номзади илмҳои ҳуқуқшиносӣ аз рӯйи ихтисоси 12.00.01 - 

Назария ва таърихи ҳуқуқ ва давлат; таърихи таълимот дар бораи ҳуқуқ 

ва давлат сазовор мебошад.

734003, Ҷумҳурии Тоҷикистон, 

